
 ቁጥር ፩

የጌታ አገልጋይ
ጥቅስ፤ “የእግዚአብሔርና የጌታ እየሱስ ክርስቶስ አገልጋይ የሆነው ያዕቆብ፤ ለዐሥራሁለቱ ነገዶች” ያዕቆ1፡1
ያዕቆብ በዚህ ቦታ እራሱን የሚያስተዋውቀው እንደ እግዚአብሔር አገልጋይ ነው። ይህም የሚያሳየው ያዕቆብ ምን ያህል እራሱን ዝቅ ያደረገና ማንነቱን በሥጋ አባቱ ወይም ከማን እንደተወለደ ዛሩን መጥቀሱ አስፈላግ እንዳልሆነ ያሳየናል። ነገር ግን እራሱን በጌታ አገልጋይነት መግለፅ ክብር መሆኑን የተረዳ ሰው ነው። ያዕቆብ ብቻ ሳይሆን ሌሎችም እግዚአብሔርን በእውነትና በመንፈስ አገልግለው ያለፉ ሰዎች እራሳቸውን እንደ እግዚአብሔር አገልጋዮች ወይም ባሪያዎች ይገልፁ ነበር። (ለምሳሌ፡ ጰውሎስ (ሮሜ፡1፡1, ፊል1፡1); ጰጥሮስ (2 ጰጥ1፡1); ይሁዳ1፡1)  
የእየሱስ ክርስቶስ ደቀመዝሙር የሆኑት ሁሉ የተጠሩት የእግዚአብሔር አገልጋዮች ወይም ባሪያዎች ለመሆን ነው። እየሱስ ክርስቶስ ይህንን እውነት በተለያየ ጊዜ ለደቀመዝሙርቱ ስያስተምራችው እናያለን። 

· ማቴ 23፡8-12 “…ከመካከላችሁ ከሁላችሁም የሚበልጥው አገልጋያችሁ ይሆናል።…”
· ዮሐ13፡12-17 “…እኔ እንዳደረግሁላችው እናንተም እንደዚሁ አንድታደርጉ ምሳሌ ትቼላችኋለሁ። እውነት እላችኋለሁ አገልጋይ ከጌታው መልዕክተኛው ከላከው አይበልጥም። …”
· ማቴ 20፡25-28 “…ከእናንተ ትልቅ መሆን የሚፈልግ አገልጋያችሁ ይሁን። የበላይ ለመሆን የሚሻም የበታች ይሁን። …”
· ፊል2፡5-8 “በክርስቶስ እየሱስ ያለው ያ አስተሳሰብ በእናንተም ዘንድ ይሁን። እርሱ በባሕርዩ አምላክ ሆኖ ሳለ ከእግዚአብሄር ጋር መተካከልን ሊለቀው እንደማይገባ አድርጎ አልቆጠረውም። ነገር ግን የባሪያን መልክ ይዞ በሰውም አምሳል ተገኝቶ ራሱን በዶ አደረገ። …”

ስለዚህ እኛም ክርስትያኖች የተጠራን እግዚአብሔርን እንድናገላግል (ዕብ9፡14); የእየሱስ ክርስቶስ ባሪያዎች እንድንሆን (2ቆሮ4፡1); የፅድቅ አገልጋዮች እንድንሆንና (ሮሜ6፡17-18) እርስ በርሳችን እንድናገላግል (ገላ5፡13, 1ቆሮ9፡19-23) ነው።
ትክክለኛ የጌታ አገልጋይ መሆን የመንፈሳዊ ብስለት ምልክት ነው። መንፈሳው ብስለት የሌለው ሰው ጌታን ከመገልገል ለራሱ ህይወት ይሮጣል (ለእኔ)። እግዚአብሔርንና ሌሎችን የሚያገለግል ሰው ከእኔነት ህይወት የወጣና የሰውዬውን መንፈሳዊ ብስለት ያመለክታል። ይህንንም በቃላት ብቻ ሳይሆን በተግባሪ ስገልፀው ይታያል።
የእግዚአብሔር አገልጋይ ወይም ባሪያ መሆን ምንን ያመለክታል?
1. በፍፁም መታዘዝን (Absolute Obedience) 
· በባሪያውና በጌታው መካከል የለውን ግኑኝነት ስንመለከት አገልገዩ ከጌታው ህግ ውጭ ሌላ ህግ አያውቅም። 
· አገልጋዩ የራሱ የሆነ መብት የለውም።

· በፍፁም የጌታው ንብረት ነው።

ስለዚህ ለጌታው የለምንም ጥያቄ መታዘዝ አለበት። እኛም ክርስትያኖች ለእግዚአብሔር መታዘዝ የለብን በዚህ መንፈስ ብቻ ነው”” ምክንያቱም ቃሉ በዋጋ ተገዝታቻኋል ይላል። (1ቆሮ6፡19-20) ለጌታ መታዘዝ ያለብን እኛ እንደፈለግነው ሳይሆን ጌታ እንደፈለገ መሆን አለበት። (ሉቃ6፡46, ማቴ7፡21)
2. በፍፁም ዝቅ ማለትን (Absolute Humility)

በፍፁም ዝቅ ማለት ከሌለ በፍፁም መታዘዝ ልኖር አይችልም። ለምሳሌ ሐዋርያው ጰውሎስ እራሱ እንዴት እንደምገምት ተመልከት (1ቆሮ15፡9-10, ኤፌ3፡8, 1ጢሞ1፡15)።

በፍፁም ዝቅ ማለት እኛ ከክርስቶስ ጋር ልኖረን የሚገባውን ግኑኝነትና የጌታን ፍቃድ ያመለክታል። (ሉቃ17፡10) ጌታ ያዘዘንን የማናደርግ ከሆነና ሁል ግዜ ስንታዘዝ የሚናጓረመርም ከሆና በጭራሽ የጌታ አገልጋዮች አይደለንም።
3. በፍፁም ተማኝነትን (Absolute Loyalty)

በነፃ አገልጋይ እንድንሆን ስለተጠራን በፍፁም ታማኝነት ማገልገል ያስፈልጋል። (ገላ1፡10) የሚነገለግለው በሰዎች ፍት ለመታየት፡ ምስጋናን ለመቀበል ወይም አሪሳችንን ለመጥቀም መሆን የለበትም። አገልግሎታችንን ሌላ ሰው በእኛ ላይ በግድ እንደጨነ አድርገን መቁጠር የለብንም። ጌታ እንድናገለግለው በፀጋው ጠራን። ነገር ግን ጌታን የማናገለግል ከሆነ በተዘዋወር ከጌታ ለልሆነ መንፈስ እየተገዛን መሆኑን ማወቅ አለብን። የአገልግሎታችን መጨረሻው ለዘላለማ ባሪያ መሆን ነው።
የጌታ አገልጋይ መሆን ትልቅ ክብር ነው። እግዚአብሔር ፍት በዚህ አገልግሎት የከበሩትና ታላቅ የጌታ ባሪያዎች ከተበሉት ሰዎች ጋር መቆጠርን ያመለክታል። 
· አብረሃም, ይሳቅና ያዕቆብ የእግዚአብሔር ባረያዎች ነበሩ። (ዘዳግ9፡27)

· ሙሴ የእግዚአብሔር ባረያ ነበር። (1ነገሥ8፡53)

· እያሱ የጌታ አገልጋይ ነበር። (እያ24፡29)

· ካሌብ፣ እዮብ፣ ኢሳያስና ሌሎችም ነቢያት ጌታ የኔ አገልጋዮች የለቸው ሰዎች ነበሩ። (ዘኍ14፡24; እዮብ1፡8; ኢሳ20፡3; ኤር7፡25)
እነኚ የእግዚአብሔር ባረያዎች ለጌታ ፍቃድ በፍፁም በመገዛት የዘላለም ነፃነትን፣ ሰላምንና ክብርን ተጎነፅፎ አለፉ። እኛም እንደጌታ ፍቃድ በመገልገል የህይወትን አክሊል እንደምንቀበል የእግዚአብሔር ቃል ያስተምረናል።

